
8 Véla- og vélgæslufólk
Véla- og vélgæslufólk stjórnar og fylgist með iðnaðar- og landbúnaðarvélum og slíkum tækjum á staðnum eða með
fjarstýringu, ekur og stjórnar vélknúnum ökutækjum og vinnuvélum og -tækjum eða setur saman afurðir úr íhlutum
samkvæmt nákvæmt tilteknum forskriftum.
Vinnan krefst einkum þekkingar á og kunnáttu í meðferð iðnaðar- og landbúnaðarvéla og tækja ásamt hæfni til að ráða
við hraða vélanna og aðlagast tækninýjungum. Fyrir flest störf í þessum bálki er krafist kunnáttu skv. öðru kunnáttustigi
ÍSTARF 95.
Verkefni í þessum bálki felast venjulega í: að stjórna og fylgjast með vélum við námagröft eða vélum og tækjum í
iðnaði eða til vinnslu á málmum, öðrum steinefnum gleri, leirefnum, tré, pappír eða efnablöndum, svo og að stjórna og
gæta vatnshreinsivéla eða vélasamstæða í orku- og iðjuverum; að stjórna og gæta véla og tækja sem notuð eru til að
framleiða hluti úr málmum, steinefnum, efnablöndum, gúmmíi, plasti, tré, pappír, textílum, loðskinnum eða leðri og
framleiða matvæli og aðrar slíkar afurðir; að stjórna prent- og bókbandsvélum; að stjórna ökutækjum; að stjórna og
gæta vinnuvéla og flutningatækja í iðnaði eða landbúnaði og öðrum slíkum vélum; að setja saman afurðir úr tilbúnum
íhlutum samkvæmt nákvæmum forskriftum og aðferðum. Verkstjórn annarra starfsmanna getur falist í starfssviðinu.

Athugasemd
Ef verkin eru unnin í höndum eða með handknúnum verkfærum og öðrum slíkum áhöldum og krefjast þekkingar á
vinnuskipulagi, efnum og tækjum, sem notuð eru, og eðli og hlutverki lokaafurðarinnar eru störfin flokkuð í bálk 7
Iðnaðarmenn og sérhæft iðnverkafólk,.
Ef verkefnin eru einföld og einhæf, felast einkum í notkun einfaldra handverkfæra, útheimta líkamlegt erfiði en krefjast
lítillar eða engrar starfsreynslu og skilnings á vinnunni, takmarkaðs frumkvæðis eða sjálfstæðs mats eru störfin flokkuð í
bálk 9 Ósérhæft starfsfólk,

81 Vélgæslufólk í iðjuverum og verksmiðjum
Vélgæslufólk í iðjuverum og verksmiðjum og aðrir við skyld störf stjórna og fylgjast með iðnaðarvélum og -samstæðum
á staðnum eða með fjarstýringu við jarðefnanám eða vinnslu málma, annarra steinefna, glers, leirefna, timburs, pappírs
og grunnefna til iðnaðar eða við vatnshreinsun, orkuframleiðslu og annað og stjórna sjálfvirkum eða hálfsjálfvirkum
flæðilínum og iðnaðarvélmennum.
Vinnan krefst einkum þekkingar á og kunnáttu í meðferð vélasamstæðunnar sem unnið er með. Oft er krafist hæfni til
að ráða við hraða vélarinnar og aðlagast tækninýjungum í gerð tækja og búnaðar.
Verkefni í þessari deild felast venjulega í: að stjórna og gæta iðnvélasamstæðna við námagröft eða við vinnslu málma,
steinefna, glers, leirefna, timburs, pappírs, grunnefna til efnaiðnaðar eða við vatnshreinsun og orkuframleiðslu o.þ.h.;
að stjórna og gæta sjálfvirkra og hálfsjálfvirkra flæðilína auk iðnaðarvélmenna. Verkstjórn annarra starfsmanna getur
falist í starfssviðinu.

811 Vélgæslufólk í námum og steinefnaverksmiðjum
Vélgæslufólk í námum og steinefnaverksmiðjum stjórnar og fylgist með vélum og vélasamstæðum sem bora námagöng
eða -rásir, verka steinefni og grjót eða bora og grafa brunna og lindir.
Verkefnin felast venjulega í: að stjórna og gæta véla og tækja sem notuð eru fyrir námavinnslu eða til að bora holur eða
grafa rásir í námur eða steintök; að stjórna og gæta véla og tækja sem notaðar eru til að vinna úr málmgrýti og grjóti,
svo og til að bora og grafa út brunna. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8111 Vélgæslufólk í námum
Vélgæslumaður í sandnámi

8112 Vélgæslufólk í  steinefnaverksmiðjum
Vélgæslumaður í kísilgúrnámi, vélamaður í malbikunarstöð

8113 Bormenn
Bormaður

812 Vélgæslufólk í málmiðjuverum
Vélgæslufólk í málmiðjuverum stjórnar og fylgist með vélum og vélasamstæðum, s.s. bræðsluofnum, völsunarvélum
og málmhitunarvélum eða málmpressum.
Verkefnin felast venjulega í: að stjórna og gæta ofna til að bræða málmgrýti, hreinsa, umbreyta eða umhita málma, svo
og vélasamstæðum til að valsa, þrýsta út eða móta málma á annan hátt. Verkstjórn annarra starfsmanna getur falist í
starfssviðinu.
Störf í þessum klasa eru flokkuð í eftirfarandi starfaflokka:

8121 Vélgæslufólk við málmgrýtis- og bræðsluofna
Áltaki, ofngæslumaður, ofnhleðslumaður, rafgreinir í álveri, skautskiptir í álveri, vélgæslumaður í álveri,
vélgæslumaður í járnblendiverksmiðju

8122 Vélgæslufólk við völsunar-, málmbræðslu- og málmsteypuvélar
Málmsteypumaður, völsunarmaður, vélgæslumaður við völsunarvél, vélgæslumaður við málmbræðslu,
vélgæslumaður við málmsteypuvél

8123 Vélgæslufólk í málmvinnsluverum
Vélgæslumaður í málmhitunarveri

8124 Vélgæslufólk við vírdráttarvélar og málmpressur
Vélgæslumaður við vírdráttarvél, vélgæslumaður við málmpressu

813 Vélgæslufólk í gler- og leirverksmiðjum
Vélgæslufólk í gler- og leirverksmiðjum stjórnar og fylgist með þurrkofnum, leirbrennsluofnum og öðrum vélum og
tækjum sem notuð eru í framleiðslu á gleri og leir- og postulínsmunum.
Verkefnin felast venjulega í: að stjórna og fylgjast með leirbrennsluofnum og þurrkofnum og öðrum vélum og tækjum
sem notuð eru til að framleiða gler og leir- og postulínsmuni. Verkstjórn annarra starfsmanna getur falist í starfs-
sviðinu.
Störf í þessum klasa eru flokkuð í eftirfarandi starfaflokka:

8131 Vélgæslufólk við gler- og postulínsofna
Vélgæslumaður við glerofn, vélgæslumaður við postulínsofn

8139 Vélgæslufólk í gler- og leirverksmiðjum ófl.a.
Vélgæslumaður í glerverksmiðju, vélgæslumaður í leirmunaverksmiðju

814 Vélgæslufólk í timbur- og pappírsverksmiðjum
Vélgæslufólk í timbur- og pappírsverksmiðjum stjórnar og fylgist með vélum og tækjum sem saga, skera og mylja
timbur til frekari vinnslu, breyta timbri og öðrum efnum í pappírskvoðu og búa til pappír úr pappírskvoðu.
Verkefnin felast venjulega í: að stjórna og gæta véla og tækja sem verka við til frekari vinnslu, breyta viði og öðrum
efnum í kvoðu og framleiða pappír úr pappírskvoðu. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8141 Vélgæslufólk í timburverksmiðjum
Vélgæslumaður í timburverksmiðju

8142 Vélgæslufólk í pappírskvoðuverksmiðjum
Vélgæslumaður í pappírskvoðuverksmiðju

8143 Vélgæslufólk í pappírsverksmiðjum
Vélgæslumaður í pappírsverksmiðju

815 Vélgæslufólk í efnaverksmiðjum
Vélgæslufólk í efnaverksmiðjum stjórnar og fylgist með vélum og tækjum sem vinna frumefni til framleiðslu afurða
með tiltekna eiginleika.
Verkefnin felast venjulega í: að stjórna og fylgjast með vélum og tækjum sem vinna frumefni með mulningi, hitun,
blöndun, eimingu eða síun til framleiðslu afurða með tiltekna eiginleika eða stjórna og fylgjast með vélasamstæðum
sem verka olíur og olíuafurðir. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8151 Vélgæslufólk við pressur, mulnings- og efnablöndunarvélar
Vélgæslumaður við pressu, vélgæslumaður við mulningsvél, vélgæslumaður við efnablöndunarvél

8152 Vélgæslufólk í efnahitunarverksmiðjum
Vélgæslumaður við lifrarbræðslu, vélgæslumaður við loðnubræðslu, vélgæslumaður í sementsverksmiðju

8153 Vélgæslufólk við efnaskilvindur og efnaskiljur
Vélgæslumaður við efnaskilvindu, vélgæslumaður við efnaskilju

8154 Vélgæslufólk í eimingar- og efnahvarfsverksmiðjum (nema olía og jarðgas)
Vélgæslumaður við gasvinnslu

8155 Vélgæslufólk í olíu- og jarðgashreinsunarstöðvum
Vélgæslumaður í olíuhreinsunarstöð, vélgæslumaður í jarðgashreinsunarstöð

8159 Vélgæslufólk í efnaverksmiðjum ófl.a.
Vélgæslumaður við áburðarframleiðslu

816 Vélgæslufólk í orkuverum og veitum
Vélgæslufólk í orkuverum og veitum stjórnar og fylgist með vélum og tækjum í orkuverum, með vatnshreinsitækjum,
brennsluofnum og skyldum búnaði, og stjórnar og viðheldur gufukötlum í skipum og annars staðar og öðrum kötlum.
Verkefnin felast venjulega í: að stjórna og fylgjast með vélum og tækjum sem framleiða raforku; að stjórna og fylgjast
með gufuvélum og kötlum og öðrum kyrrstæðum vélum og tækjum s.s. bræðsluofnum eða vatnshreinsunarstöðvum
og dælustöðvum. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8161 Vélgæslufólk í orkuverum
Aðstoðarmaður í mælastöð, vélgæslumaður í raforkuveri, vélgæslumaður við tengivirki

8162 Kyndarar og ketilmenn
Kyndari á skipi, kyndari í verksmiðju

8163 Vélgæslufólk við brennsluofna og vatnshreinsunarstöðvar
Vélamaður við sorpbrennslu, vélamaður í vatnsdælustöð, vélamaður við vatnsmiðlun

82 Véla- og samsetningarfólk
Véla- og samsetningarfólk stjórnar og fylgist með tækjum og vélum í iðnaði á staðnum eða með fjarstýringu eða setur
saman afurðir úr tilbúnum einingum samkvæmt nákvæmt skilgreindum forskriftum og vinnuaðferðum.
Vinnan krefst einkum þekkingar á og kunnáttu í meðferð vélasamstæðunnar sem unnið er með. Oft er krafist hæfni til
að ráða við hraða vélanna og aðlagast tækninýjungum í gerð tækja og búnaðar.
Verkefni í þessari deild felast venjulega í: að stjórna og fylgjast vélum og tækjum sem framleiða vörur úr málmi,
steinefnum, grunnefnum til iðnaðar, gúmmíi, plastefnum, tré, pappír, textílum, loðskinnum og leðri og framleiða
matvæli og aðrar slíkar afurðir; að stjórna prent- og bókbandsvélum; að stjórna pökkunar- og merkingarvélum; að
setja saman afurðir úr tilbúnum einingum samkvæmt nákvæmum forskriftum og vinnuaðferðum. Verkstjórn annarra
starfsmanna getur falist í starfssviðinu.

821 Vélafólk við málm- og steinefnaframleiðslu
Vélafólk við málm- og steinefnaframleiðslu stjórnar og fylgist með málmvinnslutækjum, eða tækjum sem framleiða
afurðir, sem að mestu leyti eru gerðar úr öðrum steinefnum en málmum.
Verkefnin felast venjulega í: að stjórna og fylgjast með málmvinnsluvélum, s.s. rennibekkjum, klippum auk borvéla,
kvarna og sögunarvéla eða véla til að þrýsta út, móta, blanda, mylja og skera ýmsar afurðir úr steinsteypu og steini.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8211 Vélafólk við smíðavélar
Vélamaður við myntsláttu, vélamaður við rennibekk (málmsmíðar), vélamaður við vélsög

8212 Vélafólk við steinsteypuvélar og aðrar jarðefnavélar
Vélamaður við framleiðslu steypueininga, vélamaður við steypuhrærivél, vélamaður við hellusteypu

822 Vélafólk við efnavöruframleiðslu
Vélafólk við efnavöruframleiðslu stjórnar og fylgist með tækjum sem vinna úr margvíslegum grunnefnum og öðrum
hráefnum til að framleiða lyf, snyrtivörur, sprengiefni, ljósmynda- eða aðrar efnavörur eða til að slípa og húða málmhluti.
Verkefnin felast venjulega í: að stjórna og fylgjast með vélum sem móta, sía, gerja, blanda og vinna grunnefni og
önnur hráefni á annan hátt til að gefa þeim tiltekna eiginleika fyrir frekari framleiðslu eða framleiðslu lokaafurða; að
stjórna og fylgjast með vélum sem slípa, húða og þekja málmhluti. Verkstjórn annarra starfsmanna getur falist í
starfssviðinu.
Störf í þessum klasa eru flokkuð í eftirfarandi starfaflokka:

8221 Vélafólk við lyfja- og snyrtivöruframleiðslu
Vélamaður við sápugerð, vélamaður við lyfjaframleiðslu

8222 Vélafólk við skotfæra- og sprengiefnagerð
Vélamaður við flugeldagerð

8223 Vélafólk við málmhúðun
Vélamaður við krómhúðun, vélamaður við plasthúðun, vélamaður við sandblástur málma

8224 Vélafólk við ljósmyndavöruframleiðslu
Vélamaður við filmuframköllun, vélamaður við ljósmyndastækkun

8229 Vélafólk við efnavöruframleiðslu ófl.a.
Vélamaður við kertagerð, vélamaður við málningarframleiðslu

823 Vélafólk við gúmmí- og plastframleiðslu
Vélafólk við gúmmí- og plastframleiðslu stjórnar og fylgist með tækjum sem hnoða og blanda gúmmí og
gúmmíefnasambönd, og framleiða ýmiss konar íhluti og fullunnar vörur úr náttúrulegu gúmmíi eða gervigúmmíi og
plastefnum.
Verkefnin felast venjulega í: að stjórna og fylgjast með vélum sem hnoða og blanda gúmmí og gúmmíefnasambönd og
framleiða ýmsa íhluti og fullunnar vörur úr náttúrulegu gúmmíi, gervigúmmíi og plasti. Verkstjórn annarra starfs-
manna getur falist í starfssviðinu.
Störf í þessum klasa eru flokkuð í eftirfarandi starfaflokka:

8231 Vélafólk við gúmmíframleiðslu
Vélamaður við dekkjagerð, vélamaður við dekkjasólun

8232 Vélafólk við plastframleiðslu
Vélamaður við gervisvampframleiðslu, vélamaður við plastdósagerð, vélamaður við plastframleiðslu, vélamaður
við plastpokagerð, vélamaður við plaströragerð

824 Vélafólk við trjávöruframleiðslu
Vélafólk við trjávöruframleiðslu stjórnar og fylgist með sjálfvirkum og hálfsjálfvirkum timburvinnsluvélum sem vinna
einhæf verk og eru ávallt stillt af sérhæfðum stjórnendum timburvinnsluvéla.
Verkefnin felast venjulega í: að stjórna og fylgjast með timburvinnslutækjum til að saga, móta, bora, hefla, renna eða
skera út við. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

8240 Vélafólk við trjávöruframleiðslu
Vélamaður við húsgagnaframleiðslu, vélamaður við fúavörn, vélamaður við rennibekk (trésmíðar), vélamaður
við trjávöruframleiðslu

825 Vélafólk við prentun, bókband og pappírsvöruframleiðslu
Vélafólk við prentun, bókband og pappírsvöruframleiðslu stjórnar og fylgist með hvers kyns prent- og fjölföldunarvélum
eða vélum sem binda og gylla bækur eða framleiða ýmsa muni úr pappír, pappa og skyldum efnum.
Verkefnin felast venjulega í: að stjórna og fylgjast með margvíslegum prent- og fjölföldunarvélum eða vélum sem
binda og gylla bækur eða framleiða ýmsa hluti úr pappír, pappa og skyldum efnum. Verkstjórn annarra starfsmanna
getur falist í starfssviðinu.
Störf í þessum klasa eru flokkuð í eftirfarandi starfaflokka:

8251 Vélgæslufólk við prentvélar
Aðstoðarmaður við blaðaprentvél, aðstoðarmaður við prentun, starfsmaður við ljósritunarvél

8252 Vélgæslufólk við bókbandsvélar
Aðstoðarmaður við vélbókband, aðstoðarmaður við bindivél, aðstoðarmaður við brotvél, aðstoðarmaður við
bókbandsvélsaum

8253 Vélgæslufólk við pappírsvöruframleiðslu
Pappírsskurðarmaður, vélamaður við kassagerð, vélamaður við pappírspokagerð, vélamaður við umslagagerð

826 Vélafólk við textíl-, loðskinna- og leðurframleiðslu
Vélafólk við textíl-, loðskinna- og leðurframleiðslu stjórnar og fylgist með tækjum sem framleiða trefjar, garn og lopa,
eða húðir og loðskinn og framleiða eða hreinsa fatnað eða loðskinna- og leðurmuni.
Verkefnin felast venjulega í: að stjórna og fylgjast með vélum sem vinna textíltrefjar og spinna og vinda þráð og garn;
að vefa og prjóna; að framleiða vélsaumuð föt úr ýmsum efnum; að bleikja, lita og hreinsa fatnað; að verka skinn til að
framleiða leður; eða að framleiða skófatnað og skyldar vörur. Verkstjórn annarra starfsmanna getur falist í starfs-
sviðinu.
Störf í þessum klasa eru flokkuð í eftirfarandi starfaflokka:

8261 Vélafólk við trefja- og spunavélar
Vélamaður við spunavél, vélamaður við ullarhreinsun

8262 Vélafólk við vefstóla og prjónavélar
Vélamaður við netagerð, vélamaður við prjónavél, vélamaður við teppagerð, vélamaður við vefstól

8263 Vélafólk við saumavélar
Vélamaður við útsaum, vélamaður við saumavél

8264 Vélafólk við bleiki-, litunar- og þvottavélar
Teppahreinsunarmaður, vélamaður við fatapressu, vélamaður við litun, vélamaður við þurrhreinsun

8265 Vélafólk við loðskinna- og leðurverkun
Vélamaður við sútun

8266 Vélafólk við skóframleiðslu
Vélamaður við skógerð

8269 Vélafólk við textíl-, loðskinna- og leðurframleiðslu ófl.a.
Vélamaður við sniðskurð, vélamaður við kaðlagerð

827 Vélafólk við matvælaframleiðslu
Vélafólk við matvælaframleiðslu stjórnar og fylgist með vélum í matvælaframleiðslu fyrir menn og skepnur.
Verkefnin felast venjulega í: að stjórna og fylgjast með vélum sem slátra dýrum og hluta sundur kjöt og flaka fisk til
geymslu og sölu; að framleiða kjöt- og fiskafurðir; að vinna úr mjólk og rjóma og framleiða mjólkurafurðir; að mala
korn, krydd eða skyld matvæli, baka brauð, framleiða pasta og skyldar afurðir; að verka ávexti, hnetur og grænmeti; að
verka og hreinsa sykur; að verka te, kaffi og kakó, eða brugga bjór, framleiða léttvín, brennd vín og aðra drykki eða
tóbaksvörur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8271 Vélafólk við kjötvinnslu
Vélamaður við kjötskurð, tækjamaður við hraðfrystingu á kjöti

8272 Vélafólk við mjólkurvinnslu
Vélamaður við gerilsneyðingu mjólkur, vélamaður við mjólkurátöppun

8273 Vélafólk við korn- og kryddmyllur
Malari, vélamaður við fóðurblöndun, vélamaður við kryddblöndun, vélamaður við kornmölun

8274 Vélafólk við brauð-, kornvöru- og súkkulaðigerð
Vélamaður við brauðgerð, vélamaður við kökugerð, vélamaður við súkkulaðigerð

8275 Vélafólk við ávaxta- og grænmetisvinnslu
Vélamaður við ávaxtapress

8276 Vélafólk við sykurvöruframleiðslu
Vélamaður við sykurpökkun

8277 Vélafólk við te-, kaffi- og kakóvinnslu
Vélamaður við kaffibrennslu, vélamaður við kaffipökkun, vélamaður við kakóbrennslu

8278 Vélafólk við öl- og víngerð
Bruggari, vélamaður við gosdrykkjagerð

8279 Vélafólk við fiskvinnslu
Tækjamaður við frystitæki í fiskvinnslu, verkstjóri í frystihúsi (aðallega við framleiðslustörf), vélflatningsmaður,
vélflakari, vélgæslumaður við hausunarvél, vélamaður við roðflettivél, vélamaður við vélpökkun í frystihúsi,
vélamaður við vélsöltun

828 Samsetningarfólk
Samsetningarfólk setur saman hluti úr ýmsum efnum í endanlegar framleiðsluvörur eftir nákvæmum forskriftum.
Samsetningarvinnan getur falist í því að varan, sem sett er saman, fari frá einum starfsmanni til annars á færibandi.

Verkefnin felast venjulega í: að setja saman vörur úr smærri hlutum eftir nákvæmri fyrirsögn.
Störf í þessum klasa eru flokkuð í eftirfarandi starfaflokk:

8280 Samsetningarfólk
Samsetningarmaður við rafeindatæki, samsetningarmaður við leikfangagerð

829 Annað véla- og samsetningarfólk
Annað véla- og samsetningarfólk stjórnar og fylgist með vélum sem pakka, merkja, og verðstimpla afurðir, pakka og
setja í ílát eða setur saman samkvæmt nákvæmri fyrirsögn afurðir sem gerðar eru úr íhlutum úr ýmsum efnum.
Verkefnin felast venjulega í: að stjórna og fylgjast með vélum sem pakka, merkja og, ef þörf krefur, verðmerkja vörur,
pakka, setja í ílát eða setja saman afurðir úr íhlutum úr ýmsum efnum samkvæmt nákvæmum forskriftum. Verkstjórn
annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

8290 Annað véla- og samsetningarfólk
Leiktækjastjóri, vegmerkingarmaður, vélstjóri við leiktæki

83 Bílstjórar og stjórnendur vélknúinna ökutækja
Bílstjórar og stjórnendur vélknúinna ökutækja aka og hirða um ökutæki eða aka, stjórna og gæta vinnuvéla og
landbúnaðartækja og annars slíks búnaðar eða vinna á þilfari um borð í farskipum og öðrum fljótandi farartækjum.
Vinnan krefst einkum þekkingar á og kunnáttu í meðferð véla og búnaðar sem unnið er með. Oft er krafist hæfni til að
ráða við hraða vélanna og að geta aðlagast tækninýjungum í gerð tækja og búnaðar.
Verkefni í þessari deild felast venjulega í: að aka og hirða um ökutæki; að aka, stjórna og gæta vinnuvéla og
landbúnaðartækja og búnaðar; að starfa á þilfari um borð í skipum og öðrum fljótandi farartækjum. Verkstjórn annarra
starfsmanna getur falist í starfssviðinu.

832 Ökumenn
Ökumenn aka og hirða um vélknúin ökutæki til flutnings á aðföngum, vörum og farþegum.
Verkefnin felast venjulega í: að aka og hirða um vélhjól, einkabíla, leigubíla, strætisvagna, vörubíla, vöruflutningabíla
og sendibíla til þess að flytja aðföng, vörur og farþega. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

8321 Stjórnendur vélhjóla
Sendill á bifhjóli

8322 Bílstjórar einka-, leigu- og sendibíla
Einkabílstjóri, leigubílstjóri, pitsusendill, póstbílstjóri, ráðherrabílstjóri, sendibílstjóri, sendill á bíl

8323 Bílstjórar langferða- og áætlunarbíla
Hópferðabílstjóri, langferðabílstjóri, skólabílstjóri, strætisvagnabílstjóri

8324 Bílstjórar vöru- og flutningabíla
Gámaflutningabílstjóri, mjólkurbílstjóri, olíubílstjóri, sorphreinsunarbílstjóri, vörubílstjóri

833 Landbúnaðar- og vinnuvélastjórar
Landbúnaðar- og vinnuvélastjórar aka, hirða um, stjórna og fylgjast með landbúnaðarvélum og öðrum tækjum og
búnaði til að fást við efni og þunga hluti.
Verkefnin felast venjulega í: að aka, hirða, stjórna og fylgjast með dráttarvélum og öðrum vinnuvélum í landbúnaði
eða ýtum, krönum, lyfturum og þess háttar tækjabúnaði.
Störf í þessum klasa eru flokkuð í eftirfarandi starfaflokka:

8331 Stjórnendur landbúnaðar- og skógvinnsluvéla
Dráttarvélarstjóri, stjórnandi á garðsláttuvél, stjórnandi á landbúnaðartæki, stjórnandi á skógvinnsluvél,
stjórnandi á uppskeruvél, vélamaður við þörunganám

8332 Stjórnendur jarðvinnuvéla
Bílstjóri á vatnsdælubíl, gröfustjóri, jarðýtustjóri, skurðgröfustjóri, veghefilsstjóri, stjórnandi á gröfu, stjórnandi
á jarðvinnutæki, stjórnandi á snjóruðningstæki, stjórnandi á valtara, stjórnandi á veghefli

8333 Stjórnendur krana og lyftitækja
Kranamaður, kranastjóri á byggingarkrana, kranastjóri á gámakrana, lyftumaður við skíðalyftu, lyftustjóri við
skíðalyftu

8334 Stjórnendur lyftara
Lyftarastjóri, lagermaður á lyftara, pakkhúsmaður á lyftara

834 Hásetar og bátsmenn á farskipum og vitaverðir
Hásetar á farskipum og vitaverðir sinna skyldustörfum á dekki á skipum, öðrum en fiskiskipum, og svipuðum störfum
á öðrum fljótandi farartækjum.
Verkefnin felast venjulega í: að standa varðstöður á hafi úti og í höfn, að stýra skipi samkvæmt fyrirmælum og hreinsa,
mála og halda við skipi og búnaði á dekki eins og þörf krefur. Verkstjórn annarra starfsmanna getur falist í starfs-
sviðinu.
Störf í þessum klasa eru flokkuð í eftirfarandi starfaflokk:

8340 Hásetar og bátsmenn á farskipum og vitaverðir
Bátsmaður á farskipi, háseti á farskipi, vitavörður


